
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৭৮০৬
বাংলাদেশ গেজেট, অতিরিক্ত, ডিসেম্বর ১০, ২০০৯





			(খ) উক্ত এলাকায় পেট্রোলিয়াম বা অন্য যে কোন পদার্থের সহিত পানি অথবা ড্রিলিং ফ্লুইডের মিশ্রণ নিঃসরণ রোধ করিবে;





			(গ) উক্ত এলাকা সংলগ্ন হউক বা না হউক, যে কোন এলাকার পেট্রোলিয়াম ধারণ-স্তরের ক্ষতি প্রতিরোধ করিবে;





			(ঘ) উক্ত এলাকায় আবিষ্কৃত সকল পেট্রোলিয়াম পুল পৃথক রাখিবে;





			(ঙ) তৈলক্ষেত্রে অনুসৃত উত্তম পদ্ধতি এবং প্রয়োজন ব্যতীত, পেট্রোলিয়াম পুলে কূপের মাধ্যমে পানি বা অন্য কোন পদার্থের প্রবেশ প্রতিরোধ করিবে।





 ৭। পেট্রোলিয়াম অপারেশনে প্রয়োজনীয় জমি জনস্বার্থে প্রয়োজন বলিয়া গণ্য
হইবে।—পেট্রোলিয়াম অপারেশনের কার্যে যে কোন জমির প্রয়োজন হইলে, উহা জনস্বার্থে প্রয়োজন বলিয়া গণ্য হইবে।

 [১][৮। ক্ষমতার্পণ।—সরকার লিখিত আদেশ দ্বারা, এই আইন বা এই আইনের অধীন প্রণীত
বিধিমালায় উল্লিখিত নির্দিষ্ট শর্ত সাপেক্ষে, উহার যে কোন অধিকার এবং ক্ষমতা বাংলাদেশ তৈল এবং গ্যাস কর্পোরেশন তথা পেট্রোবাংলা, বা অন্য কোন সরকারী এজেন্সীকে অর্পণ করিতে পারিবে।]

 ৯। দণ্ড।—(১) কোন ব্যক্তি এই আইনের কোন বিধান বা তদধীন প্রণীত কোন বিধিমালা লংঘন করিলে অনধিক এক বৎসরের কারাদণ্ডে, বা অর্থ দণ্ডে, বা উভয় দণ্ডে দণ্ডিত হইবে।


 (২) কোন ফার্ম, কোম্পানী বা সংবিধিবদ্ধ প্রতিষ্ঠান কর্তৃক উপ-ধারা (১) এর অধীন শাস্তিযোগ্য কোন অপরাধ সংঘটিত হইলে, অপরাধ সংঘটনের সময় উক্ত ফার্ম, কোম্পানী বা সংবিধিবদ্ধ প্রতিষ্ঠানের ব্যবসায় পরিচালনার জন্য সক্রিয়ভাবে সংশ্লিষ্ট ছিলেন এইরূপ প্রত্যেক অংশীদার, পরিচালক, ব্যবস্থাপক, সচিব বা উহার কর্মকর্তা বা প্রতিনিধি উক্ত অপরাধ সংঘটিত করিয়াছেন বলিয়া গণ্য হইবেন, যদি না তিনি প্রমাণ করিতে পারেন যে, অপরাধটি তাহার অজ্ঞাতসারে সংঘটিত হইয়াছিল অথবা অপরাধ সংঘটনরোধের জন্য তিনি সর্বাত্মক চেষ্টা করিয়াছিলেন।


	↑ বাংলাদেশ পেট্রোলিয়াম (সংশোধন) অধ্যাদেশ, ১৯৭৬ (১৯৭৬ সনের ৫৪ নং অধ্যাদেশ) এর ধারা ৩ দ্বারা প্রতিস্থাপিত।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:০৬টার সময়, ১৮ আগস্ট ২০২৩ তারিখে।

